К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса торъя мутасъясын дзескӧдан мероприятиеяс (карантин) пыртӧм йылысь
Выль коронавируснӧй инфекция (COVID-19) паськавны вермӧмкӧд йитӧдын, “Олысьяслӧн санитарнӧй да эпидемиологическӧй боксянь бур олӧмсӧ йылысь” Федеральнӧй оланпаслӧн 6 статья, “Коми Республикаын гражданалысь дзоньвидзалун видзан юкӧнын ӧткымын юалӧм йылысь” Коми Республикаса Оланпаслӧн 5 статья серти, “Содтӧд дасьлун режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧд серти, Коми Республикаын канму санитарнӧй юралысь врачлӧн вӧзйӧм подув вылын Коми Республикаса Веськӧдлан котыр шуис:
1. 2020 вося косму тӧлысь 23 лунсянь 18:00 чассянь пыртны дзескӧдан мероприятиеяссӧ (карантинсӧ):
“Воркута” кар кытшса муниципальнӧй юкӧнлӧн мутасын;
“Усинск” кар кытшса муниципальнӧй юкӧнлӧн мутасын;
“Ухта” кар кытшса муниципальнӧй юкӧнлӧн мутасын;
“Печора” муниципальнӧй районса муниципальнӧй юкӧнлӧн мутасын.
2. 2020 во косму тӧлысь 23 лунсянь 18:00 чассянь дзескӧдны кӧрт туй, сынӧд транспортӧн, а сідзжӧ “D” категорияа автомашина транспортӧн (автобусъясӧн) ветлӧмсӧ граждана серти, кодъясӧс индӧм муниципальнӧй юкӧнъяслӧн мудоръясын абу пасйӧма оланін (овланін) серти либӧ кодъяслӧн сэні абу вӧрзьӧдны позьтӧм эмбурыс, кутшӧм лоӧ налӧн эмбуралан инӧд вылын либӧ оланпас серти мӧд подув вылын.
3. Дзескӧдан мераясыс, кутшӧмъясӧс урчитӧма тайӧ шуӧмлӧн 2 да 5 пунктъясӧн, оз паськавны:
1) организацияяс да асшӧр уджалысьяс вылӧ да налӧн уджалысьяс вылӧ, кодъяс могмӧдӧны олысьясӧс сёян-юанӧн да медводз колана вузӧсӧн;
2) граждана вылӧ, кодъяслӧн тайӧ шуӧмлӧн 1 пунктын индӧм мутасъясӧ (водзӧ – торъя режима мутасъяс) воӧмыс йитчӧма наӧн йӧзлысь дзоньвидзалун видзан да олысьясӧс социальнӧя могмӧдан организацияясын; организацияясын чина (служебнӧй) кывкутана могъяс збыльмӧдӧмкӧд, кодъяс збыльмӧдӧны аварияясысь, ускӧттьӧысь, мукӧд неминучаысь ӧлӧдан да на бӧрын лоӧм колясъяссӧ бырӧдан юкӧнын,       гражданалысь личнӧй да общественнӧй безопасносьтсӧ могмӧдан, гражданалысь инӧдъяссӧ да вӧлясӧ видзан, канму власьт органъяслысь да меставывса асвеськӧдлан органъяслысь уджалӧмсӧ могмӧдан, олӧм лӧсьӧдан объектъяслысь уджалӧмсӧ могмӧдан, транспорт, туй юкӧнлысь уджалӧмсӧ могмӧдан юкӧны уджсӧ.
3) граждана вылӧ, кодъяс воисны торъя режима мутасӧ торъя автотранспортӧн (регыдъя медицина отсӧг сетан автомашинаясӧн, пӧжарнӧй машинаясӧн, полициялӧн, газӧвӧй службалӧн автомашинаясӧн да мукӧд торъя автотранспортӧн);
4) организацияяс вылӧ, кодъяс корӧны уджалысьясӧс уджавны вахтаӧн;
5) граждана да транспорт средствояс вылӧ, кодъяс мунӧны транзитӧн “Ухта” кар кытшса муниципальнӧй юкӧнлӧн мутас, “Усинск” кар кытшса муниципальнӧй юкӧнлӧн мутас, “Печора” муниципальнӧй районса муниципальнӧй юкӧнлӧн мутас пыр.
4. Гражданалы, кодъясӧс индӧма тайӧ шуӧмлӧн 3 пунктса 1 да 2 пунктувъясын, торъя режима мутасын олігӧн оз позь контактируйтны сійӧ йӧзкӧд, кодъяс абу йитчӧмаӧсь уджкӧд.
5. Гражданалӧн воӧмыс, кодъяс воӧны торъя режима мутасӧ да кодъясӧс торъя режима мутасъяслӧн мудоръясын пасйӧма оланін (овланін) серти либӧ кодъяслӧн сэні эм вӧрзьӧдны позьтӧм эмбур объектъяс, кутшӧмъясӧс лоӧны налӧн эмбуралан инӧд либӧ оланпас серти мӧд подув вылын, збыльмӧдсьӧ татшӧм условиеясӧ наӧн кутчысьӧмӧн:
а) торъя режима мутасӧ воӧмсянь 14 календарнӧй лунысь абу этшаджык кадколаст кежлӧ дзик пыр самоизолируйтчӧм;
б) инфекцияӧн висьман признакъяс (морт вир-яйлӧн вылын температура, кызӧдӧм да мукӧдтор) дырйи регыдъя медицина отсӧг сетысь бригада дзик пыр корӧм. 
6. Тайӧ шуӧмлӧн 3 да 5 пунктъясын индӧм гражданалы да транспорт средствояслы торъя режима мутасӧ позьӧ пырны контроль нуӧдан пункт пыр. Колӧ, медым гражданалӧн сьӧраныс быть вӧлі мортӧс эскӧдысь документ.
7. Торъя режима мутасӧ воигӧн гражданалы быть колӧ прӧйдитны бесконтактнӧй термометрия.
8. Торъя режима мутасъясысь гражданалӧн мунӧмыс збыльмӧдсьӧ дзескӧдӧмъястӧг.
9. Удж сетысьяслы, кодъяс уджалӧны Коми Республика мутасын да ыстӧны тайӧ шуӧмлӧн 3 пунктса 1 да 2 пунктувъясын индӧм уджалысьясӧс торъя режима мутасӧ, колӧ могмӧдны документъяслысь эмлунсӧ, кутшӧмъяс эскӧдӧны уджалысьлысь торъя режима мутасӧ воан подувсӧ, тайӧ шуӧмлӧн 4 пунктӧн урчитӧм корӧмъясӧ кутчысьны коланлун йылысь кырымасьӧмӧн найӧс тӧдмӧдӧмсӧ, а сідзжӧ могмӧдны уджалысьӧн сыӧ кутчысьӧм бӧрся контрольсӧ.
Организацияяслы, кодъяс уджалӧны Коми Республика мутасын да корӧны уджалысьясӧс торъя режима мутасӧ, медым збыльмӧдны тайӧ шуӧмлӧн 3 пунктса 1 да 2 пунктувъясын индӧм уджъяссӧ, могмӧдны документъяслысь эмлунсӧ, кутшӧмъяс эскӧдӧны торъя режима мутасӧ уджалысьлысь воан подувсӧ (командировкаӧ ыстӧм йылысь тшӧктӧм, командировочнӧй удостоверение, путевӧй лист, удж йылысь сёрнитчӧм, гражданскӧй-инӧда сёрнитчӧм да мукӧдтор), тайӧ шуӧмлӧн 4 пунктӧн урчитӧм корӧмъясӧ кутчысьны коланлун йылысь кырымасьӧмӧн найӧс тӧдмӧдӧмсӧ, а сідзжӧ могмӧдны уджалысьӧн сыӧ кутчысьӧм бӧрся контрольсӧ.
10. 2020 во косму тӧлысь 23 лунсянь 18:00 чассянь удж сетысьяслы, кодъяс корӧны уджалысьясӧс уджавны вахтаӧн Россия Федерациялӧн суйӧр сайысь либӧ Россия Федерацияса мукӧд субъектысь:
1) лӧсьӧдны 14 календарнӧй лун кежлӧ уджалысьяслы изоляция (обсервация) вылӧ жыръясын условиеяс, кутшӧмъяс лӧсялӧны урчитӧм корӧмъяслы;
2) тайӧ категория йӧзсӧ лэдзны удж вылӧ сэтшӧм условие дырйи, кор могмӧдӧма налӧн воӧмсянь изоляторъясын (обсерваторъясын) 14 календарнӧй лун вылӧ водзвыв изолируйтӧмсӧ; кор инфекцияӧн висьман признакъясыс абуӧсь; кор лабораторнӧя туялӧм бӧрын COVID-2019-сӧ абу аддзӧма.
11. Вӧзйыны удж сетысьяслы, кодъяс корӧны уджалысьясӧс уджавны вахтаӧн Россия Федерациялӧн суйӧр сайысь либӧ Россия Федерацияса мукӧд субъектысь, сы могысь, медым коронавируснӧй инфекцияыс эз во, видлавны Россия Федерациялӧн удж кодексса корӧмъяссӧ тӧд вылӧ босьтӧмӧн вахталысь кадсӧ нюжӧдӧм йылысь юалӧмсӧ да юӧртны лӧсялана меставывса асвеськӧдлан органъясӧ примитӧм помшуӧм йылысь.
12. 2020 вося косму тӧлысь 23 лунсянь 18:00 чассянь став предприятиеӧн да организацияӧн юрнуӧдысьяслы, налӧн котыртан-инӧда форма вылӧ да эмбур сикас вылӧ видзӧдтӧг, кодъяс уджалӧны тайӧ шуӧмлӧн 1 пунктын индӧм мутасъясын, дзик пыр могмӧдны эпидемиялы паныд содтӧд мероприятиеяс нуӧдӧмсӧ:
1) котыртны уджалан смена заводитчӧм водзын быдлунся “пыран фильтр” уджалысьлӧн вир-яйлысь температурасӧ бесконтактнӧя                мерайтӧмӧн да мортӧс, кодлӧн вир-яйлӧн температураыс вылын да/либӧ кодлӧн эмӧсь инфекцияӧн висьман признакъяс, уджалан места вылысь быть вештӧмӧн; уджалысьлысь да сыкӧд ӧтлаын олысь йӧзлысь дзоньвидзалунсӧ, висьысь йӧзкӧд либӧ мӧд странаысь либӧ Россия Федерацияса мукӧд субъектысь воӧм йӧзкӧд лоны вермана контактъяс йылысь юӧрсӧ стӧчмӧдӧмӧн (юасьӧм, анкетируйтӧм да мукӧдтор). Контролируйтны уджалысьӧн гортас медводдза медицина отсӧг сетӧм  могысь врачӧс корӧмсӧ;
2) котыртны предприятиеӧ (организацияӧ) пыригӧн кожнӧй антисептикъясӧн, кутшӧмъяс лӧсялӧны тайӧ могъяс вылӧ (сы лыдын сувтӧдӧм дозаторъясӧн), либӧ дезинфицируйтысь салфеткаясӧн ки обработайтанінъяс;
3) оз позь лэдзны предприятиеӧ (организацияӧ) йӧзӧс, кодъяс абу йитчӧмаӧсь сылӧн уджкӧд, сэтшӧм уджъяс кындзи, кутшӧмъяс йитчӧмаӧсь производственнӧй уджъяскӧд (технологическӧй оборудование дзоньталӧм да могмӧдӧм, сырьё да рӧскод материал вайӧм);
4) котыртны курьерскӧй службалысь уджсӧ да примитны корреспонденциясӧ бесконтактнӧя (вичмӧдны торъя местаяс да корреспонденция примитан  устройствояс) дезинфекция режимӧ кутчысьӧмӧн;
5) чинтыны торъя цехъясса, участокъясса, юкӧнъясса да функциональнӧй уджалан группаясса коллективъяс костын контактъяссӧ, кодъяс абу йитчӧмаӧсь ӧтувъя могъясӧн да производственнӧй уджъяскӧд (группаса ячейка принцип). Торйӧдны уджалысьясӧс, медым найӧ           ӧта-мӧдныскӧд эз паныдасьлыны, да торйӧдны коллективсӧ торъя судтаясын, торъя кабинетъясын сотрудникъясӧс меститӧмӧн, уджсӧ некымын сменаӧн котыртӧмӧн. Котыртны уджалан сменаяссӧ сэтшӧм ногӧн, медым торъя сменаясысь уджалысьясыс ӧта-мӧдныскӧд эз паныдасьлыны;
6) чинтыны уджалысьяслысь пажын кадӧ да шойччан костъяс дырйи ветлӧмсӧ: предприятиелӧн (организациялӧн) мутас сайӧ петӧм, мукӧд участокӧ, юкӧнӧ, жырйӧ ветлӧмсӧ, кутшӧмъяс абу йитчӧмаӧсь кывкутана могъяс веськыда збыльмӧдӧмкӧд;
7) коланлун дырйи сетны сотрудникъясӧс, кодъяс кывкутӧны   материалъяс, изделиеяс да документъяс цехъяс, участокъяс, юкӧнъяс костын нуӧм-вайӧмысь, да могмӧдны найӧс лолалан органъяс видзысь средствоясӧн да перчаткиясӧн;
8) пыртны ёнджыкасӧ электроннӧя йитчӧм, а сідзжӧ юӧр сетӧм вылӧ телефон связьӧн вӧдитчӧмсӧ;
9) предприятиеын (организацияын) дугӧдны быд пӧлӧс уна йӧза мероприятиеяс нуӧдӧмсӧ, дугӧдны уджалысьяслысь мукӧд коллективлӧн мероприятиеясӧ пырӧдчӧмсӧ;
10) сэк, кор уджалысьясӧс вердӧны ӧтув, котыртны цехъясса, участокъясса, юкӧнъясса коллективъяслысь столӧвӧйӧ стӧча урчитӧм кадӧ вынсьӧдӧм график серти, сёян сменаяс костын костъясӧн ветлӧмсӧ. Столӧвӧйыс кӧ абу – дугӧдны уджалан местаын сёйӧмсӧ, вичмӧдӧны сёйӧм вылӧ торъя жыр либӧ жыр юкӧн, кӧні эм ки мыськан раковина да дозатор, медым обработайтны кожнӧй антисептикӧн ки. Котыртны столӧвӧйяслысь уджсӧ йӧзӧс ӧтув вердан организацияясын выль коронавируснӧй паськалӧмысь ӧлӧдӧм могысь профилактика да дезинфекция мероприятиеяс нуӧдан рекомендацияяс серти;
11) ӧтув вӧдитчан местаясын лӧсьӧдны майтӧгӧн ки мыськан умывальникъяс да пуктыны кожнӧй антисептикъясӧн ки обработайтӧм вылӧ дозаторъяс;
12) могмӧдны уджалысьясӧс, кодъяс уджалігӧн контактируйтӧны  волысь йӧзкӧд, ӧтчыдысь вӧдитчан маскаяслӧн (уджалан сменалысь кузьтасӧ да 3 час чӧжӧн 1 оз гежӧдджыка маскаяс вежны коланлунсӧ тӧд вылӧ босьтӧмӧн), а сідзжӧ могмӧдны ки обработайтӧм вылӧ дезинфицируйтан салфеткаяслӧн, кожнӧй антисептикъяслӧн, дезинфицируйтан средствояслӧн видзасӧн. Оз позь выль пӧв вӧдитчыны ӧтчыдысь вӧдитчан маскаяс, а сідзжӧ вӧдитчыны кӧтӧдӧм маскаясӧн;
13) быд лун (быд смена) мыськыны служебнӧй жыръяс да уна йӧзӧн вӧдитчанінъяс (сёянінъяс, шойччанінъяс, асмогасянінъяс) вирулициднӧй дезинфицируйтан средствоясӧн вӧдитчӧмӧн, быд 2-4 час дезинфицируйтны став веркӧссӧ, кытчӧ позьӧ кутчысьны: ӧдзӧс вугъяс, выключательяс, тасъяс, перилӧяс, пызан вывъяс, улӧс бӧръяс, оргтехника;
14) могмӧдны вит лунысь абу этшаджык кежлӧ мыськан да дезинфицируйтан средствояслысь, быд мортлы лолалан органъяс видзан средствояслысь (маскаяс, респираторъяс), перчаткияслысь видзассӧ;
15) вӧдитчыны жыръясын, кӧні пыр эмӧсь уджалысьяс, сынӧдын бактерияяс виян рециркуляторнӧй сикаса облучательясӧн;
16) тӧлӧдны (быд 2 час) уджалан жыръяс;
17) стрӧгджыка видзӧдны уджалысьясӧн лёк производственнӧй факторъяслӧн тӧдчӧмысь быд мортӧс видзан средствоясӧн вӧдитчӧм бӧрся;
18) мыетш позяна котыртны уджалысьясӧс гортсяньыс предприятиеӧ да бӧр гортаныс предприятиеса автотранспортӧн (либӧ уджалысьяслӧн аслас транспортӧн) новлӧдлӧмсӧ, медым кыдз позьӧ этшаджык найӧ ветлісны карса, районса йӧзӧс ӧтув новлӧдлан транспортӧн;
19) могмӧдны сотрудникъясӧн маска новлан режимӧ да кожнӧй антисептикъясӧн ки обработайтан режимӧ кутчысьӧм бӧрся контроль нуӧдӧмсӧ;
20) организацияясын (предприятиеясын), кӧні вермӧны лоны   волысьяслӧн (клиентъяслӧн) ӧчередь:
жыръясын вӧчны разметка, мый отсалас волысьяслы (клиентъяслы) сулавны ӧта-мӧдсяньыс 1,0 метраысь абу этшаджык ылнаын;
тӧдмӧдны гражданасӧ юӧрӧн сы йылысь, мый гражданалы оз позь матыстчыны ӧта-мӧд дорӧ 1,0 метрысь матӧджык;
21) недыр кежлӧ вештыны уджысь либӧ вуджӧдны дистанционнӧй удж вылӧ риск группаӧ веськалысь йӧзӧс, кытчӧ пырӧны 65 арӧсысь ыджыдджык арлыда йӧз, а сідзжӧ йӧзӧс, кодъяслӧн эмӧсь хроническӧй висьӧмъяс, кодъяслӧн слаб иммунитетаыс, нӧбасьысь аньясӧс самоизоляция режимӧ кутчысьӧмӧн;
22) котыртны уджалан лун чӧжӧн уджалысьясӧс респираторнӧй висьӧмъяс вылӧ видлалӧмсӧ термометрияӧн.
13. Тайӧ шуӧмлӧн 1 пунктын индӧм муниципальнӧй юкӧнъясса юралысьяслы (юрнуӧдысьяслы), дзескӧдана мероприятиеяс (карантин) пыртӧмкӧд йитӧдын:
1) ас кадӧ да тырвыйӧ юӧртны лӧсялана мутасын олысьяслы эпидемиологическӧй серпас йылысь, инфекция висьӧмъяс паськалӧмсӧ ӧлӧдан мероприятиеяс да быд мортлы видзчысян мераяс йылысь;
2) котыртны мероприятиеяс, кутшӧмъяс йитчӧмаӧсь контроль нуӧдан пунктъяслӧн уджалӧмкӧд, кӧні эм колана мында вын да средство, сы лыдын сы вылӧ, медым ӧти кадӧ зэв уна граждана да транспорт эз чукӧрмыны; медым граждана прӧйдитісны быть колана бесконтактнӧй термометрия, юӧртны медицина организацияясӧ контроль нуӧдан пункт прӧйдитігӧн гражданалысь прӧстуда признакъяс либӧ налӧн вир-яйлысь 37 градус да вылынджык температура казялӧм йылысь;
3) урчитны службаяскӧд, кодъяс могмӧдӧны контроль нуӧдан пунктъяслысь уджсӧ, а сідзжӧ удж сетысьяскӧд, кодъясӧс индӧма тайӧ шуӧмлӧн 10 да 11 пунктъясын, юӧрӧн йитчан уджаланартсӧ.
14. Коми Республикаса йӧзлысь дзоньвидзалун видзан министерстволы котыртны торъя режима мутасъясын медицина боксянь, сы лыдын санитарно-противоэпидемическӧй (профилактика) мераяс збыльмӧдӧмсӧ.
15. Коми Республикаса инвестиция, промышленносьт да транспорт министерстволы:
1) отсавны тайӧ шуӧмлӧн 1 пунктын индӧм муниципальнӧй юкӧнъясса меставывса асвеськӧдлан органъяслы контроль нуӧдан пунктъяслӧн уджалан юкӧнын;
2) нуӧдны Коми Республикаын став муниципальнӧй юкӧнын тайӧ шуӧмлӧн 1 пунктын индӧм муниципальнӧй юкӧнъясӧ воӧм вылӧ примитӧм дзескӧдан мераяс йылысь юӧртан удж.
16. Вӧзйыны Коми Республикаса пытшкӧс делӧяс министерстволы Россия Федерациялӧн национальнӧй гвардияса войскалӧн федеральнӧй службалӧн Коми Республикаын веськӧдланінкӧд ӧтув, Россияса ПДМ-лӧн транспорт вылын Сыктывкарса линейнӧй веськӧдланінлы, организацияяслы, кодъяс торъя режима мутасъясын збыльмӧдӧны кӧрт туйясті да сынӧдті новлӧдлӧмъяс, котыртны колана отсӧг сетӧмсӧ контроль нуӧдан пунктъяслӧн уджалан юкӧнын.
17. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн 
Юрнуӧдысьӧс вежысь - 
Коми Республикаса сьӧм овмӧс министр                                          Г. Рубцова
Сыктывкар

